
AS “BOLBORETAS”, SIMBOLO DA LIBERDADE DAS MULLERES

O 25 de novembro de 1960 apareceron no fondo dun acantilado da costa de
Republica Dominicana os corpos sen vida de tres mulleres, Minerva, Patria e Maria
Teresa Mirabal. Tinan 34, 36 e 25 anos, eran irmas e activistas contra o réxime do
ditador Rafael Leo6nidas Trujillo. O seu asasinato, un crimen anunciado, marcou
para sempre a historia do pais

Dende moi novas as tres irmdas loitaron contra a ditadura e convertéronse en
referentes para boa parte da poboacién na loita pola liberdade.

Quen comezou co activismo pola igualdade foi Minerva que tomou parte na
creacion do Movemento Revolucionario “14 de xufio” , unha agrupacion politica que
combateu & ditadura do seu pais.

A “Bolboreta”, o nome clave que Minerva elixiu para ocultarse da persecucion é un
simbolo da defensa dos dereitos das persoas e da loita pola iguadade das mulleres.
O crime das irméas Mirabal conmoveu & poboacion dominicana que soportaba unha
ditadura de tres décadas de violencia. Ao ano seguinte, Truijillo foi asasinado.

En 1981, nun dos primeiros encontros feministas latinoamericanos, celebrado en
Bogota (Colombia) decidiuse que o 25 de novembro, a data en que as irmas
Mirabal foron asasinadas, seria elixido para conmemorar o “Dia Internacional da
Non Violencia contra as Mulleres”.

En 1993, a Asemblea Xeral das Nacions Unidas aprobou a Declaracion sobre a
Eliminacion da Violencia contra a Muller. Definiu que a violencia cara a muller é
“todo acto de violencia baseado no xénero que ten como resultado posible ou real
un dano fisico, sexual ou psicoloxico, incluidas as amezas, a coercibn ou a
prohibicién arbitraria, xa sexa que ocorra na vida publica ou na vida privada”.

En 1999, a Asemblea Xeral das Naciéns Unidas resolveu que a partir do ano
seguinte, 0 25 de novembro seria a data sinalada como “Dia Internacional da
Eliminacion da Violencia contra a Muller”, en lembranza das tres mulleres.

Dende Lugo o 25 de novembro lembrarémolas, xunto con todas as mulleres
asasinadas polo mero feito de selo. E farémolo cun sinxelo simbolo, a bolboreta.



